
UUM ONLINE: Sempena sambutan Hari Kemerdekaan Ke-62, Pusat Pengajian Kerajaan
(SOG) tidak ketinggalan mengadakan Kayuhan Merdeka 2019, baru-baru ini.

Penolong Pendaftar Kanan SOG, Mohammad Fadzil Din berkata, program bermula dari
bangunan Hal Ehwal Pelajar itu melibatkan 30 staf SOG bertujuan memupuk dan
menyemarakkan semangat patriotisme dalam diri masing-masing.

Menurutnya, sambil menghayati sambutan erti kemerdekaan, mereka juga menyemai
perasaan, suasana dan semangat kerja berpasukan menerusi aktiviti kayuhan tersebut.

"Kami ingin mewujudkan rasa kekitaan, seterusnya mengeratkan perpaduan antara satu sama
lain dalam kalangan warga SOG.

"SOG juga ingin menyediakan ruang kepada staf untuk beriadah dan menggunakan kreativiti
mereka semasa menjalankan kempen kemerdekaan ini," katanya.



Mohammad Fadzil berkata, dia berharap sambutan kemerdekaan terus diadakan untuk
memupuk semangat patriotik dalam jiwa agar sentiasa sayang dan cinta akan negara serta
berusaha untuk mengekalkan kemerdekaan yang dicapai pada hari ini.

